
KORRUPSIYAVIY XАVFLАRGА QАRSHIMIZ 

“TOZА QOʿLLАR – MUSTАHKАM METАLL” 

 

Korrupsiya – jamiyat asoslarini yemiruvchi, davlat va iqtisodiyot rivojiga toʿsqinlik 

qiluvchi illatdir. U xuddi zangga oʿxshaydi: mayda-chuyda narsalarda sezilmay paydo boʿladi, 

lekin eng mustahkam konstruksiyalarni asta-sekin yemiradi. Sanoat korxonasi uchun korrupsiya 

ayniqsa xavfli boʿladi, chunki bu yerda ulkan moliyaviy oqimlar, murakkab ishlab chiqarish 

jarayonlari va koʿplab odamlarning manfaatlari birlashadi. 

Korrupsiya koʿrinishlari paydo boʿlgan joyda korxona puldan koʿra koʿproq zarar 

koʿradi. U vaqtni yoʿqotadi, oʿz xodimlari, hamkorlari va jamiyatning ishonchini yoʿqotadi. Har 

bir samarasiz xarid, har bir adolatsiz shartnoma, jamoa hisobidan shaxsiy manfaat koʿrishning 

har bir holati poydevorga – minglab mutaxassislarning halol mehnatiga putur yetkazadi, 

metallsiz mamlakat taraqqiyotini tasavvur qilib boʿlmaydi. 

Metallurgiya sohasi azaldan kuch va ishonch timsoli boʿlib kelgan. Biroq metall 

mustahkam boʿlishi uchun tizimning oʿzi ham shaffof va adolatli boʿlishi kerak. Shu boisdan 

bugungi kunda korrupsiyaviy xavflar haqida gapirish ayniqsa dolzarbdir. Аxir xavflar yoʿq 

joydan paydo boʼlmaydi – ular kundalik jarayonlarda: resurslarni taqsimlashda, shartnomalar 

tuzishda, kadrlar boʿyicha qarorlarda yashiringan boʿladi. Nazorat yoʿq joyda butun mexanizmga 

darz ketishi mumkin. 

Shu bilan birga, taʼkidlash lozimki: korrupsiyaning oldini olish mumkin va zarur. 

Bugungi kunda kombinatda komplaens-nazorat va ichki audit tizimi joriy etilib, ochiq va halol 

hamkorlik uchun sharoitlar yaratilmoqda. Biroq halollik madaniyati va “toza qoʿllar” tamoyili 

boʿlmasa, hech qanday qoida samara bermaydi. Bu yerda har bir xodimning hissasi muhim – 

rahbardan tortib uskuna oldidagi ishchigacha. 

Faqat birgalikdagi saʼy-harakatlar bilan korrupsiyaga umuman oʿrin boʿlmaydigan 

ishonch va adolat muhitini yaratish mumkin. Shunda “Oʿzmetkombinat” АJda eritilgan metall 

nafaqat texnik mustahkamlik va sifat, balki butun jamoaning maʼnaviy pokligi ramzi boʿladi. 

